
Arbeidstøy:
Kvalitetsmål:
Hindre smittespreiing til bebuarar og personale. Beskytte seg mot infeksjonar.

Handling:

Institusjonen sitt arbeidstøy skal erstatte bruk av eige tøy.

Arbeidsdrakta skal kun brukast på arbeidsplassen.
Arbeidsdrakta skal vaskast i vaskeri tilknytt institusjonen.

Hovudplagg skal vaskast minst ein gong i veka, eller når det er synleg tilsøla. 

Arbeidsdrakta skal skiftast dagleg. I pleiesituasjonar nyttast stelleforklede.
Arbeidssko skal bare brukast i institusjonen/ teneste.
Ein skal bruke sokkar i skoa.

Smykke, armbandsur eller pyntering skal ikkje brukast i arbeidstida.
Negler skal vere reine og kortklipte og utan neglelakk.

Parfyme skal ikkje nyttast.
Arbeidstøy skal tole vasketemperatur på 85 grader C i minst 10 minuttar. 

Langt hår skal samlast og bindast opp.

Verneutstyr :
Kvalitetsmål:
Verne pasientar og tilsette mot unødig spreiing av mikrobar.

Handling:

Handdesinfeksjon er den primære måten å hindre spreiing av mikrobar på.

Handvask brukast før og etter alle prosedyrar. 
Hanskar:
Må brukast ved arbeid som kan føre til forureining av hendene. 

Døme på dette kan vere når ein kjem i kontakt med kroppsvæsker, blod og anna. 

Det kan også vere når ein kjem i kontakt med pasient med visse infeksjonssjukdommar. 

Ved rifter og sår på hendene og eksem skal hanskar brukast. 

Ved sterile prosedyrar. 

Alltid handdesinfeksjon før og etter bruk av hanskar.

Usterile hanskar:

Bruk av hanskar skal alltid vere knytt til konkrete arbeidsoppgåver, og skal takast av med det same arbeidet er utført, og hendene skal desinfiserast straks. 

Obs: bruk av hanskar aukar bakteriefloraen på hendene på grunn av gode vekstvilkår inne i hanskane. 

34% av bakteriar trengjer gjennom vinylhanskar, for LaTeX hanskar er talet 20%. 

Det kan opplevast ubehageleg for pasienten at pleiaren brukar hanskar, og husk at hudkontakt er livsnødvendig.

Blodsmitte stiller krav til kvaliteten på hanskane. 

Defekte hanskar aukar risiko for smitte. 

Sterile hanskar:
Brukast berre ved sterile prosedyrar.
Stelleforkle:
Føremålet er å verne arbeidstøyet mot forureining, slik at ikkje smittestoff vert ført frå pasient til pasient. 

Stelleforkle skal brukast ved stellesituasjonar der arbeidstøyet kan kome i kontakt med organisk materiale, og ved stell av brukar med mikrobar som kan framkalle sjukdom. 

Det skal brukast reint stelleforkle for kvar pasient, og skal sendast på vask ved synleg forureining. 

Stelleforkle skal hengjast opp eller leggast i sekk for ureint tøy. 

Skal henge med urein side ut. 
Stelleforkle skal byttas ein fast dag i veka.
Desinfiser hender med det same frakken er teken av. 

Brukte smitteforkle skal handterast som smittetøy, pakkast i gul pose og vaskast ved 85 grader. 

Arbeidsantrekk eller frakk som vert fuktig skal skiftast, då mikrobar lett fester seg til vått tøy.

Munnbind:
Munnbind vert brukt for å verne personalet og pasient. 

Det kan til ein viss grad hindre smittestoff i å spreie seg ved luftsmitte. 

Det kan verne pasienten ved sterile prosedyrar.

